Nafarroako Parlamentuko Mahaiak, 2014ko martxoaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bildu-Nafarroa eta Aralar-Nafarroa Bai parlamentu-taldeek aurkezturiko mozioa, zeinaren bidez Nafarroako Gobernua premiatzen baita Lesakako liburutegi berria abian jartzeko altzariak jar eta finantza ditzan.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2014ko martxoaren 24an

Lehendakaria: Alberto Catalán Higueras

MOZIOAREN TESTUA

Bildu-Nafarroa eta Aralar-Nabai parlamentu-taldeek, Legebiltzarreko Erregelamenduaren babesean, honako mozioa aurkeztu dute, Osoko Bilkuran eztabaidatu eta bozka dadin.

Gaur, osteguna, martxoak 20, Lesakako Kultur Etxera egindako parlamentu-bisitan, parlamentu-taldeok instalazio horiek ezagutu ahal izan ditugu; horien artean nabarmendu daiteke liburutegia, zeina une honetan ez baitago erabilgarri, ez daukalako behar den altzaririk (apalategiak, mahaiak, aulkiak...).

Egungo liburutegiak ez ditu betetzen halako erabilera duen instalazio batek izan beharreko ez irisgarritasun ez segurtasun baldintzak. Egurrez egina egoteak beste arrisku gehigarri bat dakar, eta, zalantzarik gabe, egun baimen bat lortu beharko balu abian jartzeko, ez luke halakorik jasoko.

Hori dela-eta, egungo liburutegiaren egoera prekario eta arriskutsua ikusita, eta liburutegi berria jada eraikita dagoenez eta behin betikoz abian jartzeko kasuko altzariak erostea bakarrik falta denez, parlamentu-taldeok ondoko erabaki proposamena aurkezten dugu:

1. Nafarroako Parlamentuak Nafarroako Gobernua premiatzen du Lesakako liburutegi berria abian jartzeko behar diren altzariak jar eta finantza ditzan.

Iruñean, 2014ko martxoaren 20an

Foru parlamentariak: Bakartxo Ruiz Jaso eta Nekane Pérez Irazabal

